
ஈஶ்வரஸ்தோத்ரம் 2

அத² த்³விஷஷ்டிதம: படல:

ஶ்ரீஆநந்த³பை⁴ரவீ உவாச
அத² நாத² ப்ரவக்ஷ்யேऽஹம் காகிநீகு³ருதே³வயோ: ।
மந்த்ரோத்³தா⁴ரஸ்தவ ஜ்ஞாநம் யேந ஸித்³தோ⁴ ப⁴வேத்³ யதி:॥ 62-1॥
ஏதத்ஸ்தவநபாடே²ந ஸஹஸ்ராக்²யாந்தஸித்³தி⁴ஷு ।
ராஜத்வம் லப⁴தே ஸத்³யோऽத²வா யோகீ³ ச ஸம்பதி³॥ 62-2॥
யதா² ஜநகராஜா ச விஷயே கு³ருப⁴க்திமாந் ।
மஹாஸித்³தோ⁴ மஹாஜ்ஞாநீ ததா² ப⁴வதி ஸாத⁴க:॥ 62-3॥
ஸுரா நாகா³ ருத்³ரக³ணா:ஸர்வே வித்³யார்த²ஸேவகா: ।
யோகீ³ ஜ்ஞாநீ ததா²ஸித்³தா: ⁴ கே²சரா யக்ஷராக்ஷஸா:॥ 62-4॥
முநய: க்ரோத⁴வேதாலாஸ்ததா² சண்டே³ஶ்வராத³ய: ।
ஏதச்சு²ப⁴ஸ்தவேந்த்³ரேண ஸ்துத்வா ஸர்வத்ர ஸித்³தி⁴கா:³॥ 62-5॥
பூர்ண: பூர்ணேந்து³பி³ம்பா³நநகமலகடாக்ஷாத³கௌ⁴கா⁴பஹாரீ
நாரீந்தா⁴தா விதா⁴தா ஸமவதி ந ச தாந் யோக³யோக்³யாந் மஹேந்த்³ராந் ।
ஸம்பத்திப்ராணயோகீ³ நிரவதி⁴வரதா³நந்த³கோ³ப்தா ஶரீரோ
பா³லோ ம்ரு’த்யுஞ்ஜயஸ்ய ப்ரபு⁴ரிதி ப⁴யஹா பாது மே கு³ப்ததே³ஹம் ॥ 62-6॥
காமக்ரோதா⁴பஹந்தா ஜநயதி ப⁴ரதாந் பா⁴ரதாந் பாது ப்ரு’த்²வீம்
யோ யோகீ³ பா⁴வயோகீ³ மம குலப²லத:³ஸர்வதா³ ஶம் கரோது ।
தத்க்ரோடே³ லோகசக்ரம் திலதுலதுலஸேஸந்நிப⁴ம் பா⁴தி ஸூக்ஷ்மம்
தச்ச்²ரீநாதா²ங்க்⁴ரிபாத³த்³வயமஜரமஹம் பா⁴வயே ஹ்ரு’த்ப்ரபஞ்சே ॥ 62-7॥
மாயாம் மோஹே விவேகீ ஶத-கிதவ-ரிபூச்சே²த³க: ப்ரேரகஸ்த²-
கோர்ஷாணீ கு³ப்ததந்த்³ராவநிப⁴வமநுஜோ யோ மஹாமங்க³ளஸ்த:² ।
லோகாதீதோ திதீரோ ஜய ஜய கருணாநாத² தா³தா தபஸ்வீ
மந்த்ரோத்³தா⁴ரார்த²கு³ப்தம் ஸமவதி ய இஹ ப்ராணநாத²ம் தமீடே³॥ 62-8॥

ஈஶ்வரஸ்தோத்ரம் 2

பா⁴வாந்தோ யோऽதிகு³ர்வீ ஹ்ரு’தி³ ஜயகமலேऽதேऽமரப்ரத்யத²ர்வோ
வாக்³தே³வீ தே³வதாயை நம இதி மநுநா மோஹிதோ வாக்பதீஶ: ।
மந்த்ரார்தோ²த்³தீ³பநாக்²யோ விஜயஸகா²கோடிபி⁴ர்வேஷ்டிதோ யோ
பா³லார்காநந்த³ரஶ்மிப்ரசயஶதமக:² பாது மாம் து:³க²ஜாலாத் ॥ 62-9॥
ஹ்ரு’ஷ்டாங்கா³ஸங்க³தாங்கா³நநவிமலஶிகா²கோடிபி⁴ர்வர்ஜிதோ யோ
மந்த்ராச்சைதந்யஹர்தா ப்ரணவமயஶிவம் தத்ஸதா³ந்தே ஶிவம் ச ।
த்⁴யாத்வா மாஹேஶ்வராயாம் நம இதி ஜபநாத் தே மஹேந்த்³ராதி⁴ப:ஸ்யாத்
காலீபுத்ர:ஸ ஏவ த்வமப⁴யவரத:³ ஸேவ்யதே யை:ஸ முக்த:॥ 62-10॥
ஹம்ஸ: ப்ராணாவிஹந்தா த்வமகி²லவரத³ஸ்த்வம் நிதா³ந: ப்ரதா⁴ந:
ஶாந்தீஶஸ்த்வம் ப்ரதிஷ்ட:² ப்ரணவஶிவஸதா³ப⁴த்³ரமாஹேஶ்வராய ।
அந்தேऽத்யுச்சைர்நமோऽந்தே மநுமிஹ ஜபதே ஸம்பதே³ தோ³ஷப⁴ங்கா³-
தா³நந்தா³ப்³தௌ⁴ த்வமீஶோ கு³ருரிஹ சபலம் சாபலம் மாம் ப்ரபாஹி ॥ 62-11॥
ஆநந்தோ³த்³ரேககாரீ த்வமபி ஸகருணாஸாக³ரோ ப⁴க்திதா³தா
தா³தா வித்³யாத⁴ரீணாம் த்வமபி ஸுரரிபு: பார்வதீப்ராணநாத:² ।
தாரே பி³ந்த்³வாத⁴ராட்⁴யம் க்ஷரமத²விது⁴மத்தம் மந்த்ரமேகாக்ஷரம் தே
தாராந்தம் த்ர்யக்ஷரந்தம் ப்ரஜபதி யதி³ யோ யோகி³ராட்³ பூ⁴தலே ஸ்யாத் ॥ 62-12॥
ஸர்பாண்ட³ஸ்த²ம் ஸுஸித்³தோ⁴ ஹரவிது⁴மத⁴ரம் சந்த்³ரபி³ந்து³ஸ்வரூபம்
ஜப்த்வா நித்யம் விலோமம் ப்ரணவம்ரு’திஹரம் வஹ்நிகாந்தா தத³ந்தே ।
ஏதத்³ரூபம் பத³ம் யோ ப⁴ஜதி வரக³தம் ஹேமமஞ்ஜீரநாத³ம்
மம்ரேக்ஷாநந்த³சித்தம் விஜயவரகுலாநந்த³த:³ ப்ராணக³ம் தே ॥ 62-13॥
உச்சாடே மோஹநே வாப்யரிவஶஸமயே ஶாந்திபுஷ்ட்யாந்தவஶ்யே
தே மந்த்ராந் யோஜயித்வா ஜபதி யதி³ஸுதீ: ⁴ ஶ்ரீபதா³ப்³ஜாவலம்பீ³ ।
ஸித்⁴யேத் ஷட்கர்மஸாரம் பரமகு³ருக³த:ஸ ப⁴வேத் கல்பஶாகீ²
ராஜேந்த்³ர:ஸர்வலோகே த⁴நபதிஸத்³ரு’ஶ: ஶம்பு⁴நாத²ப்ரஸாதா³த் ॥ 62-14॥
கா²ந்தம் ஶக்ராதி³ரூட⁴ம் விது⁴நயநயுதம் காமபீ³ஜம் த்ரிஶக்திம்
சாத்³யேऽந்தே ௐ ஶிவாயாநலவது⁴மிலிதம் யோ ஜபேந்நாத²மந்த்ரம் ।
தேநாம்நாயோ ஜபித்வா குலபத²நிரத:ஸாத⁴க:ஶ்ரீவரேண்ய:
கிம் தஸ்யாஸாத்⁴யஸித்³தி⁴ம் த்ரிஜக³தி ஸ ஸுகீ²ஸந்முகீ² யோக³மார்கீ³॥ 62-15॥
ஸர்வாதீதோ விஹாரீ பத³க³திரஹித:ஸர்வகா³மீ விராமீ
ஹஸ்தாபா⁴வோ விநேதா நிரவதி⁴வரத:³ஸர்வரூபீ விரூபீ ।

மந்த்ரஜ்ஞஸ்த்வம் ஸுமந்த்ரீ மஹமயஸமய:ஸம்ஶயாஸாரஹந்தா
மந்தா விஶ்வேஶ்வரீணாம் பரபஶுபதயேऽந்தே நம: பாது நம்ரம் ॥ 62-16॥
யோகீ³ போ⁴கீ³ விராகீ³ த்வமதுலவிப⁴வ:ஸம்ப⁴வ: பஞ்சசூடோ³
வாணீ ஶேஷ: ப்ரியேஶ: ஶஶிக்³ரதி²தம்ரு’டா³ஶோபி⁴தாங்கோ³ஹ்யநங்க:³ ।
காமோ மாயா ரமேஶ: ப்ரத²மதி³நகரஶ்ரேணி ஶோபா⁴வலிப்த:
ஸர்வாங்க³ம் ய: ப்ரபாயாத³மலகமலக:³ க்ரோத⁴கோ³ யோऽவலோகம் ॥ 62-17॥
ஏதச்ச்²ரீஶங்கரஸ்தோத்ரம் ய: படே²ந்நியத: ஶுசி: ।
ஸம்வத்ஸராத்³ ப⁴வேத் ஸித்³தி: ⁴ ஸர்வஜ்ஞாநப்ரதா³யிநீ ॥ 62-18॥
ஶுசௌ வாப்யஶுசௌ ஸ்தௌதி ப⁴க்த்யா ய:ஸாத⁴கோத்தம: ।
ஸ ஸர்வயாதநாமுக்தோ யோகீ³ க்³ரந்தி²விபே⁴த³க:॥ 62-19॥
அகஸ்மாத் ஸித்³தி⁴மாப்நோதி ப்ரேமாநந்த³ஸுப⁴க்திதா³ம் ।
ஶதமஷ்டோத்தரம் சாஸ்ய புரஶ்சர்யாவிதி: ⁴ ஸ்ம்ரு’த:॥ 62-20॥
ந ஸ்நாநம் ந ஜப: கார்யம் ந பூஜாதி³விதா⁴நகம் ।
கேவலம் ஸ்தவபாடே²நாநாஹதே ஸுஸ்தி²ரோ ப⁴வேத் ॥ 62-21॥
சிரஞ்ஜீவீ வீதராகோ³ வீதஸம்ஸாரபா⁴வந: ।
படி²த்வா தா⁴ரயித்வா ச யோக³ப்⁴ரஷ்டோ ந ஸம்ப⁴வேத் ।
அநாயாஸே யோக³ஸித்³தி⁴ம் ப்ராப்நோதி விபுலாம் ஶ்ரியம் ॥ 62-22॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
ஷட்சக்ரப்ரகாஶே பை⁴ரவீபை⁴ரவஸம்வாதே³ ஈஶ்வரஸ்தோத்ரவிந்யாஸோ நாம
த்³விஷஷ்டிதம: படல:॥ 62॥

The numbers correspond to paTala and verse numbers from

Rudrayamala uttaratantra.

